
kaloek tiada ada oedjan, atawa tida setoedjoe sama „Sien shè” poenja itoengan, saia nanti bikin roesak „Sien shè” poenja papan merk, patoet djoega „Sien shè” terkeloewarken dari ini kota, dan tida boleh tingal lagi, sebab „Sien shè” ada bikin bodo pada banjak orang.”

Wan Sioe Sing menjaoet: „apa sobat poenja soeka!”

Haij Liong Ong membri hormat sembari ber-pamit, laloe berdjalan poelang, sa'sampenja diastananja (kraton), tersamboet oleh ija poenja mantri-mantri njang berpangkat besar dan ketjil, serta marika itoe beramee pada menanjak: „bagimana kabarnja Toewankoe tjari taoe itoe „Sien she” apa dapet?”

Haij Liong Ong menjaoet: „ada! ada!” lantas ija tjeritaken bagimana adanja „Sien shè” itoe poenja petangan, sembari ija kata lagi: „dia tjoema sa'orang njang banjak omong sadja, bagimana dia boleh taoe di atas langit poenja perkara? sedeng kami beloen dapet prentah aken menoeroeni oedjan? aken tetapi kami ada bertaroekan padanja, kaloek betoel setoedjoe sebagi dia poenja petangan, kami hendak membri persent 50 tail oewang mas, kaloek dia poenja itoengan salah, kami nanti hendak poekoel moekanja sampe petja, dan kami oesir keloewar dari dalem kota, soepaija dia tida tinggal bikin bodo pada banjak orang.”

Sekalian mantri-mantri itoe pada katawa, setelah mendenger radjanja poenja perbilangan, be-

